
				এই পাতাটির মুদ্রণ সংশোধন করা প্রয়োজন। 
3 & 8 লক্ষণ-সেন ।
ছিলাম, সেই যখন আমায় পরিত্যাগ করিয়া চলিয়া গেল, অপু আমার রাজ্যৈশ্বর্ঘ্যে কি প্রয়োজন ? যদি আমার প্রতি সত্যই আপনি অনুগ্রহ-পরায়ণ হইয়া থাকেন, কোনও দেবস্থানে আমায় আশ্রয়-দান করুন। তাহা হইলে জীবনের শেষ মুহূৰ্ত্ত আমরা পতিপত্নীতে দেব-সেবায় অতিবাহিত করিতে পারি ; তদ্বারা কৃতপপের কতকটা প্রায়শ্চিত্তও হইতে পরিবে ।
মহারাজ লক্ষ্মণ-সেন সাস্তুন-দান করিয়া কহিলেন,— “আপনার কন্যার জন্য আমারও মন অস্থির আছে। শোভার অকুসন্ধানের জন্য আমি যথাযোগ্য বন্দোবস্ত করিব। শুনিয়াছি, বীরসিংহের সহিত শোভার বিবাহ দিবার আপনার ইচ্ছা ছিল । এ সংবাদ আমি যদি পূৰ্ব্বে জানিতে পারিতাম !"
জয়সিংহ —"বীরসিংহকে কতকটা সেই উদ্দেশ্যেই আমি আটক করিয়া রাখিয়াছিলাম। মনে করিয়াছিলাম, বীরসিংহের পিতা সংগ্রামসিংহ যখন মিথিলা আক্রমণে অগ্রসর হইবেন, তখন র্তাহার হস্তে বীরসিংহের সহিত শোভাকে অর্পণ করিয়া সম্বন্ধ-স্বত্রে আবদ্ধ হইব । হায় অদৃষ্ট !”
রাজা জয়সিংহ দীর্ঘনিশ্বাস পরিত্যাগ করিয়া শিরে করাঘাত করিলেন। মহারাজ লক্ষ্মণ-সেন জিজ্ঞাসা করিলেন,—“বীরসিংহ
তবে কোথায় গেল ?"
জয়সিংহ —"বীরসিংহ কোথায় গেল, কিছুই আমি বলিতে পারি না। ’
মহারাজ লক্ষ্মণ-সেন মনে মনে কহিলেন,-“তবে কি বীরসিংহ জীবিত ! যদি বীরসিংহ জীবিত থাকে, সে কোথায় ?” প্রকাশ্যে কহিলেন,-“আমি পুরস্কার ঘোষণা করিয়াছি ।

